
   Пĕррехинче çуллахи каç уйăх çине вĕçсе кайса утă пухрăмăр. Манăн пичче Дима тата унăн юлташĕсем Петя тата Андрей асамлă лашасене кӳлчĕç. Вĕсем кӳлнĕ лашасем Венера, Юпитер тата Сатурн, шупка кăвак тĕслĕ çилхисем, хăйсем шурă тĕслĕ. Çамкисем çинче вăрăм мăйракисем. Мăйракисене тĕрлĕрен тĕслĕ хаклă чулсемпе илемлетнĕ.

Эпир пурте пĕрле хамăр карета çине пуçтарăнса лартăмăр. Манăн пичче Дима мĕнле туртрĕ, пирĕн урхамахсем вырăнтан тапăртатса тăнă хыççăн тапса сиксе, вĕçсе кайрĕç уйăх çинелле.

Утă уйне вĕçсе çитсен манăн пичче тата унăн юлташĕсем утă пухма пуçларĕç. Эпĕ хамăн асаннепе улăх тăрăх курса çӳреме пуçларăмăр. Унта эпир пĕччен, тăлăххăн ӳсекен кăвар пек хĕрлĕ чечеке куртăмăр. Чечекĕн туни çип çинче, пĕртак çил вĕрсен çĕре çити пуçне усса хăйĕн хĕрлĕ тусанĕсене çĕре сапать. Эпĕ асăрханса чечеке татрăм та Эпир асаннепе пиччесем патне кайрăмăр.

Каялла кайнă чухне эпĕ манăн чечек шанма пуçланине асăрхарăм, вăл шыв çитменнипе шанать пуль терĕм.

Тепĕр темиçе кунтан манăн килти чечек вырăнне уйăх çинчи кăвар тĕслĕ чечек ӳссе ларнине куртăм. Вăл чечек тата хитререх, хăйĕн тавралла тĕрлĕ тĕслĕ хĕлхемсем сапса ларать. 

  